REZIME

Na uzorku 105 dječaka i 107 djevojčica uzrasta 7-11 godina, primjenjeno je sedam antropometrijskih i devet motoričkih varijabli, te osam varijabli za ocjenu držanja tijela.

Cilj ovog istraživanja je bio da se utvrdi uticaj i relacije antropometrijskih dimenzija i bazičnih motoričkih sposobnosti sa držanjem tijela, te je s tim u vezi primjenjena regresiona analiza preko prve glavne komponente, i kanoničke korelacione analize.

Rezultati regresione analize su pokazali  da antropometrijske dimenzije nemaju statistički značajan uticaj na držanje tijela, a da najznačajniji uticaj motoričkih sposobnosti imaju: statička snaga ramenog pojasa i ruku, agilnost i okretnost, repetativna snaga trbušne muskulature i fleksibilnost.

Rezultati kanoničke korelacione analize su pokazali da su prostor ocjena držanja tijela i bazičnih motoričkih sposobnosti povezani sa jednim parom kanoničkih faktora koji ukazuju da ispitanici sa slabijom statičkom silom mišića i slabijom okretnošću imaju lošije držanje gornjih segmenata tijela (glave, ramena, kičme i lopatica).
